
ОЛАНПАС

«Коми Республикаын кар стрӧитан удж юкӧнын
ӧткымын юалӧм йылысь» Коми Республикаса Оланпаслӧн
3 статьяӧ вежсьӧм пыртӧм йылысь

Примитӧма Коми Республикаса
Каналан Сӧветӧн	2020 вося йирым тӧлысь 20 лунӧ

1 статья. Пыртны «Коми Республикаын кар стрӧитан удж юкӧнын ӧткымын юалӧм йылысь» Коми Республикаса Оланпаслӧн 3 статьяӧ (Коми Республикаса канму власьт органъяслӧн индӧд-тшӧктӧмъяс, 2007, 8 №, 4939 ст.; 2008, 2 №, 16 ст.; 2009, 41 №, 769 ст.; 2010, 44 №, 1029 ст.; 2011, 23 №, 599 ст.; 47 №, 1340 ст.; 2012, 34 №, 779 ст.; 51 №, 1167 ст.; 2013, 11 №, 221 ст.; 41 №, 795 ст.; 2014, 13 №, 218 ст.; 2015, 12 №, 160 ст.; 2016, 10 №, 106 ст.; 17 №, 229 ст.; 2017, 5 №, 86 ст.; 24 №, 419 ст.; 2018, 10 №, 175 ст.; 19 №, 357 ст.; 2019, 11 №, 150 ст.; 2020, 4 №, 33 ст.) вежсьӧм, гижны сійӧс тадзи:
«3 статья. Коми Республикаын кар стрӧитан удж юкӧнын
                  Коми Республикаса Юралысьлӧн уджмогъяс
Коми Республикаын кар стрӧитан удж юкӧнын Коми Республикаса Юралысьлӧн уджмогъясӧ пырӧ:
1) Коми Республикаса олӧмӧ пӧртысь власьт органӧн юрнуӧдысьӧс, коді збыльмӧдӧ Россия Федерацияса кар стрӧитан кодекслӧн 61 статьяса 1 да 11 юкӧнъяс серти Россия Федерацияӧн Россия Федерацияса субъектъяслӧн канму власьт органъяслы сетӧм уджмогъяссӧ (водзӧ – сетӧм уджмогъяс), чинӧ индӧм да чинысь мездӧм;
2) сетӧм уджмогъяссӧ збыльмӧдысь Коми Республикаса олӧмӧ пӧртысь власьт органлысь тэчассӧ вынсьӧдӧм;
3) федеральнӧй оланпастэчас да Россия Федерацияса кар стрӧитан кодекслӧн 61 статьяса 2 юкӧнӧн урчитӧм нормативнӧй инӧда актъяс серти сетӧм уджмогъяссӧ збыльмӧдӧм серти удж котыртӧм;
4) сетӧм уджмогъяссӧ збыльмӧдӧм йылысь, торъя мога прогнознӧй петкӧдласъясӧдз сэк, кор найӧс урчитӧма, воӧдчӧм йылысь отчётносьт канму политика лӧсьӧдӧм да збыльмӧдӧм серти да стрӧитчан, архитектура, кар стрӧитан юкӧнын нормативнӧй инӧда ладмӧдӧм серти могъяссӧ збыльмӧдысь федеральнӧй олӧмӧ пӧртысь власьт органӧ урчитӧм форма серти ас кадӧ сетӧм.».

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.

